
نجی شعبہ تعلیم ؛ اصلاح کے چند پہلو
پروفیسر خورشید احمد
آپ حضرات کو انسٹی ٹیوٹ آف پالیسی اسٹڈیز کے اس سیمینار میں خوش آمدید کہتے ہو ئے میں بے پناہ مسرت محسوس کرتا ہوں * ۔ مجھے خوشی ہے کہ آپ نے ہماری دعوت کو قبول کیا اور قومی اہمیت کے حامل ایک بڑے نازک مسئلے پر غور و فکر کے لیے یہاں تشریف لائے ۔ مجھے امید ہے کہ باہم مشورے سے آپ کوئی مفید تعلیمی تجاویز پیش کرنے کی پوزیشن میں ہوں گے ۔ ان شاءاللہ
آج صبح کے دو اجلاسوں میں ذہن کُشا مقالات اور تقاریر سنیں ۔ اس موقع پر کوئی باقاعدہ مقالہ لکھ کر پیش نہ کرنے کا مجھے افسوس ہے ، بہر حال چند معروضات آپ کے غوروفکر کے لیے عرض کر رہا ہوں ۔ تاکہ اسلام، پاکستان اور نجی و سرکاری شعبہ تعلیم کے حوالے سے فکر و تدبر کے کچھ مزید گوشے ابھر کر سامنے آجائیں

تعلیم کا اسلامی نظریہ اللہ تعالی نے انسان کو زمین پر خلیفہ کے طور پر بھیجا ، اور اس ضمن میں اسے علم کے دولت سے نوازا ۔ اسی لیے تعلیم کے معاملہ میں اسلام کا مزاج یہ ہے کہ ہے کہ تعلیم سب کے لیے ہو ، تعلیم عبادت کے جذبے کے ساتھ ہو ، تعلیم انسان سازی کے مقصد سے ہو ، تعلیم طبقہ
* دوسرے اجلاس کے اختتام پر یہ گفتگو پیش کی گئی ۔

مجله تعلیم : ۷ اسلامی تناظر میں)
واریت سے بالاتر ہو کر دی جائے اور تعلیم کو ایک اجتماعی تحریک کے طور پر فروغ حاصل ہو“ ۔ گویا کہ مسلمانوں کے ہاں تعلیم کا اولین مقصد رضائے الہی کا حصول ہے ، اور قرآن کا انسانِ مطلوب تیار کرنا ہے ۔ دوسرا مقصد ایک اچھے معاشرے کو منظم کرنا اور ترقی دینا ہے ، ان دو امور کو ذہن نشین کر لیا جائے تو اسلامی نظام تعلیم کی حکمت عملی نہ صرف سمجھنا، بلکہ تشکیل دینا
تعلیمی عام
بھی آسان تر ہو جاتا ہے ۔ دوسری بات یہ ہے کہ اسلامی ریاست میں شہریوں کو بنیادی تعلیم دینے میں برابر کی ذمہ داری معاشرہ پر آتی ہے ۔ ریاست اس میں ایک اہم رول ادا کرنا ہے ، مگر Exclusive ( حتمی) ذمہ داری ریاست پر نہیں آتی ۔ اسلام جس مزاج کو پروان چڑہاتا ہے ، اس میں تعلیم و تعلم کے میدان کار میں صرف ریاست ہی واحد فعال تعلیمی عامل نہیں ہے ، البتہ وہ رہنمائی و نگرانی کے منصب سے بری الذمہ بھی نہیں ہے ۔ گویا اسلام کی تعلیمی روح یہ ہے کہ حکومت ریاستی سطح پر مثبت، سہل الحصول اور معیاری تعلیمی انتظام کرے اور ساتھ ہی ساتھ صحیح فکر رکھنے والے افراد کو بھی اس پر ابھارے کہ وہ تعلیمی عمل میں اپنا حصہ اور کردار ادا کریں ۔ توسیع تعلیم اور حصولِ تعلیم کے یہ مواقع معاشرہ کے تمام افراد کو حاصل ہونے چائیں ۔ اور جہاں ریاست کے فروغ کے لئے بلا واسطہ وسائل فراہم کرے وہاں تعلیمی آزادی کا بھی پورا خیال رکھے
حکومتی نظم میں تعلیم ؟
جائے“.

یہ تجویز بھی سامنے آتی ہے کہ نجی تعلیمی اداروں کو پھر ہے حکومت کے سپرد کر دیا ۔۔۔۔ میں سمجھتا ہوں کہ حکومتی نظام نے پہلے ہی ہمارے تعلیمی نظم و نسق اور معیار و نتائج کو جس بے رحمی سے تلپٹ کر دیا ہے، اب اسی تنظیم حکومت کو دوبارہ دعوت دینا چنداں سود مند نہ ہو گا اس پر تو حضرت میر کی روایتی سادگی“ کا اطلاق ہو گا !
ریاست کو تعلیم کا حتمی اختیار و انتظام سپرد کر دینے کا ایک منطقی نتیجہ یہ بھی نکل سکتا ہے کہ فکری آزادی اور تحقیق کی آزادی سلب یا محدود ہو جائے ، اور ایسے المیے نہ صرف ہماری تاریخ میں رونما ہوئے ہیں، بلکہ آج کے دور میں بھی جہاں کہیں ریاست کو تعلیم کی کلی باگ ڈور دے دی گئی ہے ، وہاں پہ طائرِ فکر زیرِ دام آگیا ہے اور فکر و کمال کا سورج گہنا گیا ہے ۔ گویا کہ
اس طرح ایک کلیت پسند نظام کے ہولناک نتائج سے فرار ممکن نہ ہوسکا ۔
اسلامی
' پاکستان میں تعلیم اور نجی شعبہ
تعلیمی روایت : جائزے کا دائیره؟
تیسری بات یہ ہے کہ مسلمانوں کا نظام تعلیم ایک ہزار سال تک علم و فضل کے میدان میں تہذیب پرور اور انقلاب آفریں بہاریں دکھاتا رہا ہے ۔ بلاشبہ ہمیں ان شاندار روایات پر فخر کرنے کا حق بھی پہنچتا ہے ۔ لیکن چند لمحے رک کر ہمیں اس علمی روایت کا حقیقت پسندی سے جائزہ بھی لینا ہو گا ۔ ہم محض تاریخی رومانویت کا شکار ہو کر کسی ہمہ پہلو غلط فہمی کے گرداب میں تو پھنس سکتے ہیں ، لیکن شائد کوئی بڑا اقدام تجویز نہیں کر سکتے ۔ مثلاً ہمیں کھلے دل کے ساتھ یہ دیکھنا ہو گا کہ ہمارا وہ نظام تعلیم جس نے ایک وقت میں بڑے اونچے انسان تیار کیے ، اچھے جرنیل اور بڑے معیشت دان تیار کیے طبیب کیمیادان ، محقق ، حکمران ، فقیہہ ، جغرافیه دان ، کم منتظم ، متکلم اور ادیب تیار کیے ، پھر بد قسمتی سے ایسا کون سا حادثہ پیش آگیا کہ وہ نظام تعلیم ایسے مردان کار تیار نہ کر سکا یہ مغرب میں علم وفضل کا جو میج مسلمانوں نے بویا تھا ، جب
وہ برگ و بار لائے لگا تو ہمارا نظام تعلیم بے عملی اور جمود کا شکار ہونے لگا اور ہمارا ہمیں ان علوم وفنون اور تحقیقات واکتشافات کا ادراک نہ کر سکا ۔ انجام کار ہم تعلمی حوالے سے فنِ عساکرو حرب میں بھی پسپائی اختیار کرنے لگے ، تکنیکی اور فکری میدان میں بھی شکست سے دوچار ہونے لگے ۔ میرے نزدیک اس المیے کا اگر مرکزی سبب ہمارے سیاسی وسماجی رویے کو قرار دیا جائے ، تو اس میں لامحالہ بڑی ذمہ داری مسلمانوں کے نظام تعلیم پر بھی آتی ہے جو بعد ازاں فکری اعتبار سے مسلمانوں میں تصورِ حقیقت ، تصورِ خدا اور یوم آخرت کا احساس پیدا کرنے میں بے اثر ہوتا چلا گیا اور دوسری طرف کائنات میں غور وفکر اور تحقیق و تفکر کا جذبہ بیدار کرنے میں ناکام رہا ۔ آخر کار مسلمان امامت کے منصب سے نیچے گر گئے ، اور محکومی و مظلومی کی سیاہ چادر نے انہیں ڈھانپ لیا ۔
چوتھی بات یہ ہے کہ آج کی تعلیمی دنیا میں بڑی تبدیلیاں آچکی ہیں ۔ جن میں کچھ تو فکری میدان سے تعلق رکھتی ہیں اور دوسری Institutional ( اداراتی) تبدیلیاں ہیں ۔ بلاشبہ ہمیں فکری اساسیات میں کسی تبدیلی کی ضرورت ہے اور نہ حق ہے ۔ لیکن فکری تطبیق کے لیے اجتہاد کی ضرورت کے بھی منکر نہیں ہیں اور اجتہاد کا حق بھی صرف ان بہترین لوگوں کو حاصل جو مسلمہ دینی پس منظر ، گہرا دینی شعور ، علمی و عملی تجربہ رکھتے ہوں ۔ کسی Westernist (مُستغرب) اور Modernist (متجدد) کو اجتہاد کا حق نہیں دیا جاسکتا ۔ دوسرا معاملہ ہے Institutional سطح کا ۔ ہمیں اپنے علمی سفر کا آغاز وہاں سے نہیں کرنا، جہاں پر ہمارے ادارے
مجله تعلیم
اسلامی تناظر میں)
ٹوٹ پھوٹ سے دو چار ہوئے تھے ، بلکہ ہمیں اس گم گشتہ دینی مزاج کے ساتھ آج کی ضروریات اور تقاضوں کے مطابق علمی اداروں کا احیاء کرنا ہوگا ۔ اس میں اسلامی ماحول اور ثقافت کو پیدا کرنا ہوگا ۔ یہ بات اس لیے کہنے کی ضرورت محسوس ہوئی ہے کہ بعض مواقع پر کچھ لوگ بڑے
منتقل
خلوص کے ساتھ یہ کہتے ہیں کہ تمام تر فنی و حربی اور علمی و سائنسی تدریس کو مساجد میں کر دیا جائے تو نظام تعلیم اسلامی ہو جائے گا ۔ “ میرے نزدیک نیک خواہش کے باوجود اس طرح کے ادھورے عمل سے مطلوبہ نتائج کی تکمیل تو نہ ہو سکے گی، البتہ یہ ضرور ہے کہ عصری ذہن میں گریز اور پہلو تہی کا رویہ ضرور تیز ہو جائے گا ۔ اس لیے ہمیں یک رخے پن اور افراط و تفریط میں مبتلا ہونے کے بجائے حقائق و ضروریات کا ادراک کرنا چاہیے ۔ اور مخصوص مہارتوں کے فروغ کے لیے متبادل ادارے تعمیر کرنے چاہیں ۔ اس بات کو نگاہوں سے اوجھل نہیں ہونا چاہیے کہ ہمیں کسی خلاء میں کام نہیں کرنا ہے ۔ تعلیم کے میدان میں جو تبدیلیاں آچکی ہیں ان کے چیلنج کو قبول کرنا ہے کہ تعلیم اب کوئی محض اتفاقی اور منتشر عمل کا نام نہیں ہے ۔ بلکہ ایک فعال تنظیم اور مربوط عمل کا نام ہے ۔ جس میں فکر ، استعداد اور فنون کو پیہم فروغ حاصل ہے ۔ آج کا معاشرہ پیچیدہ ہو چکا ہے اور اسی نوع ، مسائل کی گتھیاں الجھتی جارہی ہیں ، جنہیں
علمی اور عملی بنیادوں پر ہی سلجھایا جاسکتا ہے ۔
موجودہ نجی تعلیمی اداروں کا المیہ
پانچویں بات یہ ہے کہ اکثر نجی تعلیمی اداروں کے بارے میں تین بنیادی خرابیوں کا سراغ
ملتا ہے ۔
اول : فیسوں میں زیادتی ۔ انجام کار معاشرے کے مفلوک الحال افراد اپنے بچوں کو بہتر اور باثر
دوم :
تعلیم دینے سے محروم رہتے ہیں ۔ قومی یک جہتی کے لیے یہ نظام نقصان دہ ہے، کہ مختلف تہذیبوں ، ثقافتوں اور
طبقوں کو پروان چڑھا رہے ہیں ۔ سوم : بیرونی (خصوصاً استعماری) ممالک کے تعلیمی اداروں سے الحاق شدہ ہیں ، جس کے نتیجہ میں ایک نئی قسم کی Slavery (غلامی) کا کاروبار پنپ رہا ہے ۔
یہ باتیں محض مفروضہ نہیں بلکہ بڑی کھلی حقیقت ہیں ، اور ہمیں ان حقائق کو پوری ہوش مندی
سے دیکھنا ہے ۔

پاکستان میں تعلیم اور نجی شعبه
تعلیمی المیئے سے بچاؤ کی راہیں : جہاں تک پہلے مسئلے کا تعلق ہے اس ضمن میں واضح رہے کہ پاکستان کے محض سرکاری تعلیمی ادارے ہماری قومی تعلیمی ضروریات کو پورا کرنے سے قاصر ہیں ۔ اس لیے مطلوبہ یہ کمی کو
پورا کرنے کے لیے نجی شعبہ کو آگے بڑھانے اور اس کی حوصلہ افزائی کی ضرورت ہے ۔ 1) اس مقصد کے لیے اسلامی روایات کے نہایت مضبوط ادارے ”وقف کو تعلیمی فروغ کے لیے ابھارنا چاہیے ۔ اس طرح نیکی جذبے سے لبریز مخیر حضرات اور اصحاب علم نہ صرف آگے بڑھ سکتے ہیں، بلکہ اس کے نتیجہ میں محض کاروباری سوچ کے حامل افراد پر کنٹرول بھی آسان ہو سکتا ہے یورپ کو تعلیم میں یکسانیت کا تصور مسلمانوں نے دیا تھا ، اس دوران میں چونکہ مسلمانوں کی علمی اور تعلیمی روایت غالب تھی اور مغرب تعلیمی و تہذیبی اعتبار سے مغلوب تھا ۔ لیکن جوں جوں مسلم معاشرہ جمود اور بے عملی کا شکار ہوتا چلا گیا، اسی طرح ہماری روایت بھی سسکنے لگی ۔ تا آنکہ استعماری اثرات اور مادی سوچ کے نتیجے میں گاہیں بھی طبقہ واریت کا نمونہ بننے لگی ۔ اگر آج ہم اپنے معاشرے میں اسلامی تہذیب و ثقافت کے متحرک ، بیدار اور غالب روئے کو اجاگر کر لیں تو کوئی وجہ نہیں کہ یہی معاشرہ طبقہ، وارانہ تعلیم کے مفاسد سے نجات پالے ، اور یہاں پر موجود اکائیاں ایک دوسرے کے مسائل ، حقوق اور تقاضوں کو سمجھنا شروع کر دیں ۔ ظاہر ہے کہ یہ کام اس وقت ہو سکے گا جب ہماری پوری قومی پالیسی به شمول تعلیمی پالیسی ، اسلامی نظریه
(۴
ہماری

حیات پر استوار ہوگی ، یا اس کے لیے دیانت دارانہ کوششیں ہو رہی ہوں گی ۔ سرکاری شعبے میں چلنے والے تعلیمی اداروں کی کمزور کارکردگی پر نہ صرف حکومتی مشینری بلکہ قوم کے نمائندے اور رائے عامہ کے موثر حلقے بھی تنقیدی نگاہ ڈالیں ۔ ان کی اصلاح کے لیے قرار واقعی اقدامات بھی تجویز کریں اور اخلاقی دباؤ بھی بڑہائیں سرکاری انتظام میں چلنے والے تعلیمی اداروں پر حکومت کی امدادی رقوم (Grants) کے ضیاع کو روکا جائے ، افراء ٹیکس کا ایک حصہ اور تعلیمی بجٹ کے فاضل سرمایہ کو نجی شعبہ تعلیم کی نشوونما پر خرچ کیا جائے ۔ جس طرح اس سے قبل غیر حکومتی تعلیمی اداروں کو عمارات کے کرائے ، تجربہ گاہوں کے سامان ، کتب خانوں کی کتب اور تربیت یافتہ اساتذہ کی تنخواہوں کے لیے مدد دی جاتی تھی ۔ اس طرح وہ اخلاقی اعتبار سے قومی تقاضوں سے ٹکرانے والی پالیسی کو اس دلیری کے ساتھ عمل میں نہیں لاسکیں گے ۔ مزید یہ کہ ان اداروں میں بڑہتی ہوئی کاروباریت کے رجحان پر گرفت بھی آسان ہو جائے گی ۔

ایسا انتظام کیا جائے کہ نجی شعبہ تعلیم فیسوں اور نصاب کے ضمن میں من مانی نہ کر سکے یہاں پر بھی فکری ، مالی اور اخلاقی کرپشن کو روکنے کے انتظامات کیے جائیں ۔ ان کے تعلیمی معیار کی طرف توجہ دی جائے ، اچھے اساتذہ رکھنے ، ان کی معاشی ضروریات کو حتی المقدور پورا کرنے اور تحفظ ملازمت فراہم کرنے کے لیے بنیادی قوانین و ضوابط منظور کئے جائیں اور اقدامات تجویز کیے جائیں ۔ اور یہ کام بھی محض محکمہ تعلیم کے اہل کاروں یا نوکر شاہی کے ہاتھوں ممکن نہیں ہے ۔ اس لیے لامحالہ صاحب علم و تقویٰ اور منتخب قومی
و مقامی افراد کو نگرانی کے عمل میں شریک کرنا ضروری ہو گا ۔ یہ شکایت بھی سننے میں آتی ہے کہ محکمہ تعلیم سے منسلک کئی افسروں ، استادوں ، ہیڈ ماسٹروں یا پرنسپلوں نے Side Business کے طور پر پرائیویٹ اسکول کھول رکھے ہیں اور یہ کام تعلیمی انتظامیہ سے ملی بھگت کے سوا ممکن نہیں ہے ۔ ظاہر ہے کہ یہ اقدام نہ صرف سرکاری قواعد ملازمت کے منافی ہے ، بلکہ اخلاقی اعتبار سے بھی سخت قابلِ اعتراض ہے ۔ اس لیے حکومت کو چاہیے کہ وہ اس نوعیت کے الزامات کی تحقیقات کرے اور ایسی مثالوں کا سدباب کرے ۔ تاکہ دو اداروں میں اپین صلاحتیں تقسیم کرنے والے اساتذہ اپنی پوری توجہ کسی ایک ادارے کو دے سکیں ، یہ نہیں ہونا چاہیے کہ وہ حکومت ے تو ”وظیفہ“ حاصل کریں اور قوم سے کاروباری نفع حاصل کرنے والے بن
جائیں ۔
کے
دوسرا مرحلہ اپنی نوعیت اور ماہیت کے اعتبار سے بڑے دوررس مضمرات کا حامل ہے ۔ 1) بڑے نجی یا مشنری تعلیمی اداروں میں سے بیشتر پاکستان کی قومی تعلیمی پالیسی کو سبوتاژ کر رہے ہیں ۔ ان کی موجودہ روش کو اگر قومی پجہتی کے خلاف بارودی سرنگوں سے موسوم کیا جائے تو مبالغہ نہ ہو گا ۔ یوں لگتا ہے کہ انہیں سرے سے قوم کی نظریاتی حدود کا کوئی پاس ہی نہیں ۔ اور لوگوں کی آنکھوں میں دھول جھونکنے کیلئے انہوں نے محض نمائشی حد تک اسلامی تعلیم اور مطالعہ پاکستان کا مضمون بھی رکھا ہوتا ہے ، جو وہاں ۔ تدریسی نظام میں ایک بوسیدہ پیوند (Patch) سے زیادہ حیثیت نہیں رکھتا ۔ ایسے اداروں کو ” ریاست اندر ریاست“ کے مرتبے سے ہٹانا ہو گا اور انہیں پاکستان کے نظریاتی و تعلیمی نظم اور ریاستی قواعد کا پابند بنانا ہو گا ۔ (۲) اخلاقی جرائم میں ملوث اور پاکستان کی قومی سالمیت سے متصادم یا ان سرگرمیوں سے منسلک افراد کو تعلیمی ادارے کھولنے کی اجازت نہیں ہونی چاہیے ۔ اور اگر کسی طرح یہ
تعلیمی

پاکستان میں تعلیم اور نجی شعبه‘
لوگ اپنے اداروں کو منظور کرانے میں کامیاب ہو بھی جائیں تو ان کے پروانہ منظوری کو منسوخ کیا جانا چاہیے ۔ اور اسی طرح ایک ایسا ہی حکم ان لوگوں پر بھی نافذ کیا جانا چاہیے جو لوگوں کی جیب اور بچوں کے تعلیمی مستقبل سے کھیلتے ہیں ۔۔۔۔۔۔ ذھن میں رہنا چاہیے کہ جب ایک بچے کا تعلیمی مستقبل تباہ ہوتا ہے تو اس کے آدرش ، اس کی دنیا ، اس کا مستقبل اور ایک پورا خاندان تباہ ہو جاتا ہے ۔ اس لیے فکری ، معاشی اور فنی حوالے سے قوم کا مستقبل تباہ کرنے والے ہاتھوں کو جکڑنا ہو گا اور ایسے افراد کو معاشرے کی نظروں میں گرانا ہو گا ۔
تیسرے مسئلے کے ضمن میں بسا اوقات یہ کہا جاتا ہے ، چونکہ ” ہمارے تعلیمی اداروں کا امتحانی اور نصابی معیار غیر تسلی بخش ہے اس لیے بیرونی ممالک کے امتحانی و نصابی نظام سے تعلق میں کیا مضائقہ ہے ؟“ بلاشبہ قوم کو بہتر تعلیمی نظام دینے کے لیے مؤثر تعلیمی ٹیکنالوجی کو اختیار کرنا ضروری ہے ، لیکن اس کے لیے یہ قطعی ضروری نہیں کہ جب تک ہم اپنے مجموعی ریاستی نظام کو بہ یک جنبش یا تدریج کے ساتھ ٹھیک نہ کر لیں ، تو اس وقت تک مجبوراً غیر ملکی نصاب اور نظام تعلیم کو اختیار کر لیں ، یہ سوچ ایک طرح کی خود فریبی ہے ۔ بلکہ اسلامی مزاج کے بھی بالکل برعکس ہے ۔ دوسروں کا محض اچھا نصاب ہی اس چیز کا حق نہیں حاصل کر لیتا کہ اپنی نئی نسل کو کسی ترقی یافتہ قوم کا ذہنی غلام بنا دیا جائے ۔ البتہ یہ بات اپنی جگہ لازم ہے کہ ہم اپنے اور طریق امتحان کو جمود اور کرپشن کا شکار ہونے سے بچائیں ۔ اور یہ بات ذہنوں
نصاب
میں رہنی چاہیے کہ بیرونی ممالک سے منسلک ادارے بھی کوئی بہت معیاری نہیں ہیں البتہ ان کا ظاہری رکھ رکھاؤ ضرور متاثر کن ہے اور اس ظاہرداری کا پول اگر پڑھے لکھے طبقے پر ہی نہیں کھلتا تو پھر ناخواندہ یا نیم خواندہ عوام کو کیا الزام دیا جائے ۔ افسوس کے ساتھ کہنا پڑتا ہے کہ ہمارا بیشتر پڑھا لکھا طبقہ انہی اداروں کے دام فریب کا اسیر ہے ۔
حکومت فی الفور ان تعلیمی اداروں کا الحاق مغربی یونیورسٹیوں وغیرہ سے ختم کرنے کا قانون پاس کرے ۔ یہ ایک کھلی حقیقت ہے کہ آج بین الاقوامی طاقتیں ایک لگے بندھے اور بظاہر بڑے معصوم طریقے سے کمزور قوموں کو اپنی غلامی میں لے رہی ہیں ، ان کا ذوقِ حاکمیت تو وہی ہے البتہ انداز بدلا ہوا ہے ۔ اور اس ضمن میں انہوں نے تعلیم اور (Communication) ابلاغیات کو حصول مقصد کا ذریعہ بنایا ہے ۔ مشنری تعلیمی ادارے ہوں یا انہی کی نقالی کرنے والے کالے انگریزوں کے تعلیمی ادارے یہ دراصل وہی کام کر رہے ہیں جسے ہم تعلیم کے ذریعے استعمار کی چاکری ، غلامی اور مطلب براری سے موسوم کر رہے ہیں ۔ سو اس نوعیت کی مخفی اور

ظاہری سازش پر کڑی نگاہ رکھنا ہو گی ، اور ملکی وملی سطح پر کچھ بڑے فیصلے بھی کرنا ہوں گے ۔ آخر میں یہی کہوں گا کہ تعلیم اور معاشرے کو اسلامی اقدار کا پابند بنانے ، معیار تعلیم کو بہتر بنانے اور ان کی نگرانی کے عمل کو قومی امنگوں کے مطابق ڈھالنے کا کام محض حکومت کی ذمہ داری نہیں ہے ۔ بلکہ یہ رضا کارانہ طور پر ہم سب کا دینی فریضہ ہے ۔ سیاسی پارٹیوں ، طلبہ تنظیموں ، صحافتی انجمنوں ، قانون دانوں اور اساتذہ کو اپنے اپنے دائرہ میں رہ کر اس میدان کار میں اپنا حصہ ادا کرنا ہے ۔ اگر ہم سب مل کر اچھی فصل بوئیں گے تو ان شاء اللہ خود ہی اس کو کائیں گے ۔ ایسا نہیں ہے کہ اس کام کے اثرات کوئی سو سال بعد ہی ظاہر ہوں بلکہ تعلیمی انقلاب کا چھوٹا سا آغاز بھی بڑے انقلابوں کو جنم دیا کرتا ہے ۔

